
তথ্যবিবরণী                                                                                                             নম্বর : ১২৯৪
বঙ্গবন্ধু ও মহান মুক্তিযুদ্ধ এবং স্বাধীনতা একই সূত্র গাঁধা
                                     -- পানি সম্পদ উপমন্ত্রী  

শরীয়তপুর, ১২ চৈত্র (২৬ মার্চ) : 

পানি সম্পদ উপমন্ত্রী  একেএম এনামুল হক শামীম  বলেছেন, বঙ্গবন্ধু, মহান মুক্তিযুদ্ধ এবং স্বাধীনতা একই সূত্রে গাঁথা। বঙ্গবন্ধু শেখ মুজিবুর রহমানের স্বপ্নের সোনার বাংলা গড়তে তরুণ প্রজন্মকে জাতির পিতার আদর্শ ধারণ করতে হবে। তিনি  দেশের মানুষকে ভালোবাসতেন। দেশের মানুষের কল্যাণই ছিলো তাঁর ব্রত। চক্রান্তকারীরা ভেবেছিল তাঁকে হত্যা করলে ইতিহাস থেকে বঙ্গবন্ধুকে মুছে ফেলা যাবে। তাদের সে চক্রান্ত মিথ্যা প্রমাণিত হয়েছে। তিনি স্থান করে নিয়েছেন এদেশের মানুষের মনের মনিকোঠায়। আজকে বাংলাদেশের যা কিছু অর্জন তা শুরু হয়েছিলো বঙ্গবন্ধুর হাত ধরেই। তার ধারাবাহিকতা অব্যাহত রেখে দেশের উন্নয়নে নিরলস পরিশ্রম করে চলছেন বঙ্গবন্ধু কন্যা প্রধানমন্ত্রী শেখ হাসিনা।
আজ শরীয়তপুর জেলার নড়িয়া উপজেলায় পদ্মাপাড়ে ৮ কিলোমিটার ওয়াকওয়ে জয় বাংলা এভিনিউয়ের উদ্বোধনী অনুষ্ঠানে প্রধান অতিথির বক্তব্যে উপমন্ত্রী এসব কথা বলেন ।
উপমন্ত্রী আরো বলেন, বঙ্গবন্ধু কন্যা শেখ হাসিনা সততায়, মেধায় ও যোগ্যতায় সেরা। আগামী জাতীয় সংসদ নির্বাচন অবাধ সুষ্ঠু নির্বাচন কমিশনের অধীনেই হবে এবং সেই নির্বাচনে জয়ী হয়ে পঞ্চমবারের মতো প্রধানমন্ত্রী হবেন বঙ্গবন্ধু কন্যা শেখ হাসিনা।
আঁতশবাজির সাথে ছিল ৫১ জন জেলের বর্ণিল সাজের নৌকা।  ঝাঁকঝমকপূর্ণভাবে এ অনুষ্ঠানের আয়োজন করা হয়।
পরে মনোজ্ঞ সাংস্কৃতিক অনুষ্ঠানের আয়োজন করা হয়। এ সময় বিপুল সংখ্যক জনসাধারণ অংশগ্রহণ করে।
#
গিয়াস/সাহেলা/মোশারফ/সেলিম/২০২২/২২০৪  ঘণ্টা 

তথ্যবিবরণী                                                                                                             নম্বর : ১২৯৩
তাসখন্দ আন্তর্জাতিক বিনিয়োগ ফোরাম উজবেকিস্তানে বিনিয়োগের সুযোগ তৈরি করেছে
                                                                                   -- বস্ত্র ও পাট মন্ত্রী
তাসখন্দ (উজেবেকিস্তান), ২৬ মার্চ : 

বস্ত্র ও পাট মন্ত্রী গোলাম দস্তগীর গাজী, বীরপ্রতীক, বলেছেন, তাসখন্দ আন্তর্জাতিক বিনিয়োগ ফোরাম যে সুযোগ তৈরি করেছে, আমি আশা করি উভয় দেশ এ বিনিয়োগ সুবিধা গ্রহণ করে নিজ নিজ দেশের আর্থ-সামাজিক  উন্নয়নে যৌথভাবে কাজ করবে। 

আজ উজেবেকিস্তানের রাজধানী তাসখন্দে বাংলাদেশ দূতাবাস, উজবেকিস্তান কতৃর্ক  বাংলাদেশের ৫১তম স্বাধীনতা দিবস ও জাতীয় দিবস  উদ্‌যাপন উপলক্ষ্যে আয়োজিত অনুষ্ঠানে মন্ত্রী একথা বলেন।
এসময় তাসখন্দে উজবেকিস্তানের আসিটি মন্ত্রী sherzod Icho to Movich shetmatov,  উজবেকিস্তানে নিযুক্ত বাংলাদেশ রাষ্ট্রদূত জাহাঙ্গীর আলম, উজবেকিস্তানে নিযুক্ত বিভিন্ন দেশের রাষ্ট্রদূত ও হাইকমিশনারগণ উপস্থিত ছিলেন।
মন্ত্রী বলেন, স্বাধীনতা বাঙালি জাতির হাজার বছরের শ্রেষ্ঠ বীরত্বের ইতিহাস। স্বাধীনতার জন্য শহিদ বীর মুক্তিযোদ্ধাদের বাঙালি জাতি চিরকাল শ্রদ্ধাভরে স্মরণ করবে। 

উজবেকিস্তানে নিযুক্ত বিভিন্ন দেশের রাষ্ট্রদূত ও হাইকমিশনারগণসহ এদেশে বাংলাদেশের বিভিন্ন শ্রেণি পেশার মানুষকে মু্ক্তিযুদ্ধের বীরত্বের ইতিহাস শোনাতে গিয়ে মন্ত্রী বলেন, জাতির পিতা বঙ্গবন্ধু শেখ মুজিবুর রহমান দেশকে স্বাধীনতা এনে দিতে সারা জীবন সংগ্রাম করেছেন। কিন্তু বাংলাদেশ স্বাধীনতার পর, তিনি দেশকে অর্থনৈতিকভাবে মুক্তি দেওয়ার সময় পাননি। এখন তাঁর অসমাপ্ত কাজটি তাঁরই কন্যা প্রধানমন্ত্রী শেখ হাসিনা দক্ষতার সঙ্গে করে যাচ্ছেন।
গোলাম দস্তগীর গাজী বলেন, স্বাধীনতার সুর্বণজয়ন্তীতে প্রধানমন্ত্রী শেখ হা‌সিনার নেতৃত্বে বাংলাদেশ সমৃদ্ধির পথে এগিয়ে যাচ্ছে। বঙ্গবন্ধুর স্বপ্নের উন্নত সোনার বাংলা গড়তে দেশের উন্নয়ন কর্মকাণ্ড ও সেবায় নতুন মাত্রা সংযোজন করা হয়েছে।
মন্ত্রী বলেন, বাংলাদেশ আন্তরিকভাবে বিশ্বাস করে উজবেকিস্তান বাংলাদেশের বন্ধুপ্রতীম দেশ। বাংলাদেশ ও উজবেকিস্তানে বস্ত্র ও পাটখাতে ব্যবসা-বাণিজ্যের সম্প্রসারণে বিনিয়োগের পরিমাণ বৃদ্ধি করার সুযোগ রয়েছে। 

#
সৈকত/সাহেলা/মোশারফ/সেলিম/২০২২/২২৩০ ঘণ্টা 

তথ্যবিবরণী     







                       নম্বর : ১২৯২

বঙ্গবন্ধু মানে বাংলাদেশ-বাংলাদেশ মানে বঙ্গবন্ধু
                                    -- শিল্প প্রতিমন্ত্রী
ঢাকা, ১২ চৈত্র (২৬ মার্চ) : 


শিল্প প্রতিমন্ত্রী কামাল আহমেদ মজুমদার বলেছেন, বঙ্গবন্ধু মানে বাংলাদেশ, বাংলাদেশ মানে বঙ্গবন্ধু। বঙ্গবন্ধু বাংলাদেশের এক অবিচ্ছেদ্য অঙ্গ। ’৫২-এর ভাষা আন্দোলন থেকে শুরু করে '৫৪-এর যুক্তফ্রন্ট নির্বাচনে জয়লাভ, ’৬২-এর আইয়ুববিরোধী আন্দোলন, ’৬৬-এর ছয় দফা, ’৬৯-এর গণঅভ্যুত্থানসহ সকল আন্দোলন  সংগ্রামে  বঙ্গবন্ধু ছিলেন অবিচল। তিনি বলেন, ২৫ মার্চ মধ্যরাতে পাকিস্তানি সৈন্যরা অপারেশন সার্চলাইট  এর নামে ঘুমন্ত নিরস্ত্র বাঙালিদের হত্যা করতে শুরু করে।  ২৬ মার্চ প্রথম প্রহরে শেখ মুজিবকে গ্রেফতার করে। গ্রেফতার হওয়ার পূর্বেই  তিনি স্বাধীনতার আনুষ্ঠানিক ঘোষণা দেন। তিনি বলেন, প্রকৃতপক্ষে বঙ্গবন্ধু ৭ মার্চে  ১৯ মিনিটের ভাষণে মুক্তিযুদ্ধের দিক নির্দেশনা দিয়েছিলেন এবং তাঁর ডাকে সাড়া দিয়ে আমরা মুক্তিযুদ্ধ করেছিলাম।


প্রতিমন্ত্রী আজ মিরপুরের রূপনগরে মনিপুর উচ্চ বিদ্যালয় ও কলেজ অডিটোরিয়ামে ২৬ মার্চ মহান স্বাধীনতা ও জাতীয় দিবস উদ্‌যাপন উপলক্ষ্যে আয়োজিত অনুষ্ঠানে প্রধান অতিথির বক্তব্যে একথা বলেন।


কলেজের অধ্যক্ষ মোঃ ফরহাদ হোসেনের সভাপতিত্বে বিশেষ অতিথি হিসেবে কলেজের গভর্নিং বডির সদস্য মিসেস নুরুন নাহার, ফরচুন সুজ লিমিটেডের চেয়ারম্যান মোঃ মিজানুর রহমান, স্থানীয় আওয়ামী লীগ নেতা  মোঃ আলাউদ্দিন এবং কলেজের শিক্ষক ও শিক্ষার্থীবৃন্দ বক্তৃতা করেন।


শিল্প প্রতিমন্ত্রী বলেন,  আজকে যেখানে বঙ্গবন্ধুর কন্যা প্রধানমন্ত্রী শেখ হাসিনার যোগ্য নেতৃত্বে দেশকে একের পর এক উন্নয়নের রোল মডেলে পরিণত করছেন, সেই মুহূর্তে এক শ্রেণির রাজনৈতিক দল গণতন্ত্র নিয়ে কথা বলছেন। তারা বলছেন এই দেশে নাকি গণতন্ত্র নেই। তিনি বলেন,  কৃষক, শ্রমিক, জনগণকে সাথে নিয়ে আমরা প্রধানমন্ত্রী ঘোষিত রূপকল্প-২০২১ বাস্তবায়ন করে বাংলাদেশকে উন্নয়নশীল দেশে রূপান্তরিত করেছি। আজকে প্রধানমন্ত্রী শেখ হাসিনার নেতৃত্বে  ডিজিটাল বাংলাদেশ সৃষ্টি করেছি, শতভাগ মানুষকে বিদ্যুৎ সেবার আওতায় নিয়ে এসেছি। তিনি বলেন,  নিজস্ব অর্থায়নে মেগা প্রজেক্টের কাজও দ্রুত গতিতে এগিয়ে চলেছে। করোনা মহামারি মোকাবিলায় অর্থনীতিকে সচল রাখতে প্রধানমন্ত্রী ১ কোটি ৮৭ লাখ ৬৭৯ কোটি টাকা প্রণোদনা দিয়েছেন। তিনি বলেন,  শিল্প মন্ত্রণালয়ের মাধ্যমে যুবকদের প্রশিক্ষণ প্রদান করে চাকরির ব্যবস্থা করা হচ্ছে, শিল্প উদ্যোক্তা তৈরি করা হচ্ছে। তিনি শিল্প মন্ত্রণালয়ের নানা উদ্যোগের কথাও তুলে ধরেন । তিনি ২০৪১ সালের মধ্যে উন্নত সমৃদ্ধ বাংলাদেশ গড়তে যার যার অবস্থান থেকে বঙ্গবন্ধুর আদর্শে উজ্জীবিত হয়ে দেশ মাতৃকার সেবায় আত্মনিয়োগ করার আহ্বান জানান।

​#
রফিকুল/সাহেলা/মোশারফ/সেলিম/২০২২/২১৫০ ঘণ্টা
তথ্যবিবরণী     







                      নম্বর : ১২৯১ 

বাংলাদেশ কনস্যুলেট জেনারেল, জেদ্দায় গণহত্যা দিবস-২০২২ পালন

জেদ্দা (সৌদি আরব), ২৬ মার্চ : 

জেদ্দাস্থ বাংলদেশ কনস্যুলেট জেনারেল গতকাল “গণহত্যা দিবস” যথাযোগ্য মর্যাদায় পালন করেছে। পবিত্র কোরআন থেকে তেলাওয়াতের মাধ্যমে অনুষ্ঠান শুরু হয়। এরপর ১৯৭১ সালের এই দিনে সংগঠিত ইতিহাসের নৃশংস ও বর্বরতম হত্যাযজ্ঞের ওপর ভিডিওচিত্র প্রদর্শন করা হয়। ২৫ মার্চ কালোরাতে নিহত শহীদ ও মহান মুক্তিযুদ্ধে শহীদদের স্মরণে দাঁড়িয়ে ০১(এক) মিনিটের জন্য প্রতীকি ব্ল্যাক-আউট ও নীরবতা পালন করা হয়। এ দিবস উপলক্ষ্যে রাষ্ট্রপতি ও প্রধানমন্ত্রী কর্তৃক প্রদত্ত বাণী পাঠ করে শোনানো হয়। আলোচনা সভায় বক্তাগণ পাকিস্তানি হানাদার বাহিনী কর্তৃক নিরস্ত্র বাঙালির ওপর নির্বিচারে গণহত্যার নিন্দা জানিয়ে বক্তব্য রাখেন। 


কনসাল জেনারেল মোহাম্মদ নাজমুল হক বক্তব্যের শুরুতে স্বাধীনতার মহান স্থপতি সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমান-কে গভীর শ্রদ্ধার সাথে স্মরণ করেন এবং সকল সংগ্রামে তার দূরদর্শী নেতৃত্বের কথা উল্লেখ করেন। তিনি ২৫ মার্চ কালো রাতে নৃশংস হত্যাকান্ডসহ পাকিস্তানি হানাদার বাহিনীর নির্মম গণহত্যার শিকার সকল শহীদকে সশ্রদ্ধচিত্তে স্মরণ করেন। এছাড়াও, বঙ্গবন্ধুর ঘনিষ্ঠ সহচর জাতীয় চার নেতা, বীর মুক্তিযোদ্ধা, মুক্তিযুদ্ধের সংগঠক ও সমর্থক এবং দেশের সকল জনগণ যাদের অসামান্য অবদান ও আত্মত্যাগের বিনিময়ে স্বাধীনতা অর্জিত হয়েছে তাদের প্রতি কৃতজ্ঞতা প্রকাশ করেন। গণহত্যায় শহীদ ও মহান মুক্তিযুদ্ধে তাদের পরিবার ও আত্মীয়স্বজন এর অবদানের বিষয়ে সংক্ষিপ্ত স্মৃতিচারণ করেন। তিনি বলেন, বিশ্বমানবতার ইতিহাসে ২৫ মার্চ একটি কালো অধ্যায়; এমন গণহত্যা আর কোথাও ঘটেনি। মধ্যরাতে পাকিস্তানি সৈন্যরা সাঁজোয়া ট্যাঙ্ক নিয়ে ‘অপারেশন সার্চ লাইট’ এর নামে ঘুমন্ত নিরস্ত্র বাঙালিদের নির্বিচারে হত্যা করে যা ইতিহাসে বিরল। তিনি আরো বলেন, প্রধানমন্ত্রী শেখ হাসিনার গতিশীল নেতৃত্বে বাংলাদেশ আজ বিভিন্ন ক্ষেত্রে ঈর্ষনীয় সাফল্য অর্জন করেছে যা বিশ্বে রোল মডেল। তিনি প্রধানমন্ত্রীর দীর্ঘায়ু কামনা করেন।


পরিশেষে, জাতির পিতা বঙ্গবন্ধু শেখ মুজিবুর রহমান ও তাঁর পরিবারসহ একাত্তরে শহিদ বীর মুক্তিযোদ্ধা এবং গণহত্যায় শহিদের বিদেহী আত্মার মাগফিরাত কামনায় বিশেষ দোয়া ও মোনাজাত করা হয়।


অনুষ্ঠানে বীর মুক্তিযোদ্ধা, কনস্যুলেটের সকল কর্মকর্তা-কর্মচারি, স্থানীয় বাংলাদেশ কমিউনিটির নেতৃবৃন্দ এবং হজ অফিস, বাংলাদেশ বিমান অফিস ও সোনালী ব্যাংক প্রতিনিধি অফিসের কর্মকর্তা-কর্মচারিবৃন্দ এবং প্রিন্ট ও ইলেট্রনিক মিডিয়ার সাংবাদিকগণ উপস্থিত ছিলেন।

​#
কামরুজ্জামান/সাহেলা/মোশারফ/সেলিম/২০২২/২১৪০ ঘণ্টা 

তথ্যবিবরণী     







                           নম্বর : ১২৯০
বিসিএস ট্যাক্সেশন এসোসিয়েশনের নির্বাহী পর্ষদের নির্বাচন অনুষ্ঠিত
ঢাকা, ১২ চৈত্র (২৬ মার্চ) : 


বিসিএস ট্যাক্সেশন এসোসিয়েশনের নির্বাহী পর্ষদের নির্বাচন ২০২২-২৩ এ সভাপতি পদে ১৩তম বিসিএস এর সদস্য কর কমিশনার মোঃ ইকবাল হোসেন এবং মহাসচিব পদে ১৮ তম বিসিএস এর সদস্য অতিরিক্ত কর কমিশনার মোহাম্মদ মাহমুদুজ্জামান নির্বাচিত হয়েছেন। 

গতকাল ঢাকার বঙ্গবন্ধু আন্তর্জাতিক সম্মেলন কেন্দ্রে বিসিএস ট্যাক্সেশন অ্যাসোসিয়েশনের নির্বাচন অনুষ্ঠিত হয়। নির্বাহী কমিটি ২০২২-২৩ মেয়াদের জন্য দায়িত্ব পালন করবে। 


নির্বাচনে সহ-সভাপতি পদে নির্বাচিত হয়েছেন কর কমিশনার এম এম ফজলুল হক, কর কমিশনার ব্যারিস্টার মুতাসিম বিল্লাহ ফারুকী এবং অতিরিক্ত কর কমিশনার মোঃ সিরাজুল করিম। যুগ্ম মহাসচিব পদে নির্বাচিত হয়েছেন যুগ্ম কর কমিশনার শেখ শামীম বুলবুল এবং রেজিনা সুলতানা রিজু। কোষাধ্যক্ষ পদে নির্বাচিত হয়েছেন অতিরিক্ত কর কমিশনার মোঃ মুহতাসিবুর রহমান খান।


প্রচার সম্পাদক পদে উপকর কমিশনার গোলাম কিবরিয়া এবং সহ-প্রচারে উপকর কমিশনার মোঃ সিহাবুল ইসলাম কুশল নির্বাচিত হয়েছেনে। দপ্তর সম্পাদক পদে উপকর কমিশনার মুসতবা ইশতিয়াক আহমদ, সহ-দপ্তরে উপকর কমিশনার মোঃ ওমর ফারুক নির্বাচিত হয়েছেন।


এছাড়া গবেষণা সম্পাদক মোঃ মনিরুজ্জামান, সহ-গবেষণায় মনসুর আলী, সমাজ কল্যাণ সম্পাদক নার্গিস আক্তার, সহ-সমাজ কল্যাণ সম্পাদক মোঃ সাজ্জাদুল ইসলাম মীর মিঠু, তথ্য ও প্রযুক্তি সম্পাদক মোঃ মেহেদি মাসুদ ফয়সাল, সহ-তথ্য ও প্রযুক্তি সম্পাদক মওদুদ আহম্মদ ভুইয়া, সাংস্কৃতিক সম্পাদক মোনালিসা শাহরীন সুস্মিতা, সহ-সাংস্কৃতিক সম্পাদক মোঃ আল-আমিন, ক্রীড়া সম্পাদক মোঃ সাজিদুল ইসলাম এবং সহ-ক্রীড়া সম্পাদক কে এম তানিম উজ জামান নির্বাচিত হয়েছেন। 

​#

শিপলু/সাহেলা/সঞ্জীব/সেলিম/২০২২/২১৩০ ঘণ্টা 

তথ্যবিবরণী 








              নম্বর : ১২৮৯
দেশের উন্নয়ন করে বলেই আওয়ামীলীগের বিচার করতে চায় বিএনপি
                                                        --- স্থানীয় সরকার মন্ত্রী
ঢাকা, ১২ চৈত্র (২৬ মার্চ) : 

স্থানীয় সরকার, মন্ত্রী মোঃ তাজুল ইসলাম বলেছেন, প্রধানমন্ত্রী শেখ হাসিনার নেতৃত্বে বাংলাদেশ আওয়ামীলীগ মানুষের ভাগ্যের পরিবর্তন ঘটিয়ে দেশের অভূতপূর্ব উন্নয়ন করেছে বলেই বিএনপি ও তাদের নেতারা আওয়ামীলীগের বিচার করতে চায়।
 আজ রাজধানীতে ঢাকা দক্ষিণ সিটি কর্পোরেশন আয়োজিত মহান স্বাধীনতা ও জাতীয় দিবস ২০২২ এবং স্বাধীনতার সুবর্ণজয়ন্তী উপলক্ষে আলোচনা সভা ও সাংস্কৃতিক অনুষ্ঠানে প্রধান অতিথির বক্তব্যে তিনি এসব কথা বলেন।
মন্ত্রী বলেন, 'স্বাধীনতার নেতৃত্বদানকারী দল বাংলাদেশ আওয়ামীলীগ ক্ষমতায় এসে দেশকে খাদ্যে স্বয়ংসম্পূর্ণ করে দারিদ্র্য দূর করেছে, প্রতিটি ঘরে বিদ্যুৎ পৌঁছে দিয়েছে, গৃহহীনদের ঘর দিয়েছে, কমিউনিটি ক্লিনিক করেছে, দেশে ডিজিটাইজেশন হয়েছে, পদ্মা সেতু, কর্ণফুলী ট্যানেল, মেট্রোরেল, রুপপুর বিদ্যুৎ কেন্দ্র, পায়রা বন্দরসহ অনেক মেগা প্রকল্প বাস্তবায়ন করছে, অর্থনৈতিক জোন প্রতিষ্ঠা করছে, গ্রামীণ অবকাঠামো উন্নয়নের পাশাপাশি শহরের সকল সুবিধা গ্রামে পৌঁছে দিচ্ছে। সর্বোপরি দেশের মানুষের ভাগ্য পরিবর্তনে নেতৃত্ব দিচ্ছে। এগুলো আওয়ামী লীগের অপরাধ। এগুলোর নাম দেশ ধ্বংস করা। এজন্য বিএনপি বাংলাদেশ আওয়ামীলীগের বিচার করবে। এছাড়া তো বিচারের হুমকি দেয়ার আর কোনো কারণ নেই।'

মন্ত্রী আরও বলেন, একশো বিলিয়ন ডলারের দেশ‌ এখন চার শো বিলিয়ন ডলারে দাঁড়িয়েছে। মাথা পিছু আয় বৃদ্ধি পেয়েছে। তলাবিহীন ঝুড়ির দেশ এখন উন্নয়নের রোল মডেলে পরিণত হয়েছে, নারীর ক্ষমতায়ন হয়েছে, হত্যা, সন্ত্রাসী-গুন্ডামি কমেছে, নারীরা সম্মান নিয়ে একাকি ঘুরতে পারছে। এসব কাজ বিএনপি নেতাকর্মীদের ভালো লাগে না। দেশ এগিয়ে যাক তারা তা কখনোই চায় না।
স্থানীয় সরকার মন্ত্রী বলেন, বিএনপি বাঙালিকে ফকির-মিসকিনের জাতি হিসেবে রাখতে চায়। কিন্তু ভিক্ষুকের জাতি হিসেবে বেঁচে থাকার জন্য ত্রিশ লাখ শহিদের রক্তের বিনিময়ে দেশ স্বাধীন হয়নি। প্রধানমন্ত্রী শেখ হাসিনার নেতৃত্বে যেভাবে দেশ এগিয়ে যাচ্ছে তাতে ২০৪১ সালের আগেই উন্নত-সমৃদ্ধ বঙ্গবন্ধুর স্বপ্নের সোনার বাংলা গড়ে উঠবে।
ঢাকা দক্ষিণ সিটি কর্পোরেশনের মেয়র ব্যারিস্টার শেখ ফজলে নূর তাপসের সভাপতিত্বে অনুষ্ঠানে বিশেষ অতিথি হিসেবে উপস্থিত ছিলেন ঢাকা মহানগর দক্ষিণ আওয়ামী লীগের সভাপতি ও সাধারণ সম্পাদক বীর মুক্তিযোদ্ধা আবু আহমেদ মন্নাফি এবং হুমায়ুন কবির।
#
হায়দার/সাহেলা/মোশারফ/শামীম/২০২২/২১২৫ঘণ্টা
তথ্যবিবরণী     







                           নম্বর : ১২৮৮ 

লিসবনে গণহত্যা দিবস পালিত
লিসবন (পর্তুগাল), ২৬ মার্চ : 

বাংলাদেশ দূতাবাস, লিসবন যথাযথ মর্যাদা ও ভাবগাম্ভীর্যের সাথে ২৫ মার্চ ২০২২ তারিখে নিরস্ত্র বাঙালিদের ওপর পাকিস্তানি হানাদার বাহিনীর বর্বরতা ও কাপুরুষোচিত হামলার স্মরণে “গণহত্যা দিবস” দিবস পালন করেছে। এ উপলক্ষ্যে দূতাবাসে সেমিনার, আলোকচিত্র প্রদর্শনী ও মোমবাতি প্রজ্বলনের আয়োজন করা হয়।

 
গতকাল দূতাবাসে আয়োজিত ‘৫১ বছরে বাংলাদেশ : স্বাধীনতা সংগ্রাম এবং গণহত্যা’ শীর্ষক সেমিনারে সংসদ সদস্য, শিক্ষাবিদ, সাংবাদিক, রাজনৈতিক দলের নেতা ও কর্মীবৃন্দ, প্রবাসী বাংলাদেশি কমিউনিটির নেতৃবৃন্দ এবং দূতাবাসের কর্মকর্তারা অংশ নেন। সেমিনারের শুরুতে মহান মুক্তিযুদ্ধে আত্মোৎসর্গকারী সকল শহিদের স্মরণে এক মিনিট নীরবতা পালন করা হয়।

 
বাংলাদেশের রাষ্ট্রদূত তারিক আহসান, তাঁর বক্তব্যের শুরুতে জাতির পিতা বঙ্গবন্ধু শেখ মুজিবুর রহমান এবং মহান মুক্তিযুদ্ধের সকল শহিদের প্রতি গভীর শ্রদ্ধা নিবেদন করেন। তিনি বলেন, ১৯৭০ সালের নির্বাচনে জয়লাভের পর বাঙালিদের সরকার গঠনের গণতান্ত্রিক অধিকার ছিনিয়ে নেবার উদ্দেশ্যেই ১৯৭১ সালের ২৫শে মার্চ কালরাতে পাকিস্তান সেনাবাহিনী কুখ্যাত ‘অপারেশন সার্চলাইট’-এর নামে গণহত্যা শুরু করে।  ১৯৭১ সালের ১৬ ডিসেম্বর পাকবাহিনীর আত্মসমর্পণ এর আগ পর্যন্ত মুক্তিযুদ্ধের দীর্ঘ ৯ মাসজুড়েই হানাদার বাহিনীর এই হত্যা, ধর্ষণ, অগ্নিসংযোগ ও লুণ্ঠন অব্যাহত ছিল।  রাষ্ট্রদূত বলেন, সমগ্র বাংলাদেশ জুড়েই বধ্যভূমি এবং গণকববর ছড়িয়ে আছে এবং এখনো নতুন নতুন বধ্যভূমির সন্ধান পাওয়া যাচ্ছে। তিনি আক্ষেপ করে বলেন, দ্বিতীয় বিশ্বযুদ্ধের পর বাংলাদেশে সংঘঠিত গণহত্যাটি সবচেয়ে ভয়াবহ হলেও আন্তর্জাতিক সম্প্রদায় এখনো এটিকে যথাযথভাবে স্বীকৃতি দেয়নি। আর আন্তর্জাতিক পরিমণ্ডলে এই গণহত্যার যথাযথ স্বীকৃতির অভাবই মূলত পরবর্তীতে সংঘঠিত গণহত্যাগুলোতে নিয়ামক হিসাবে কাজ করেছে বলেও রাষ্ট্রদূত মত প্রকাশ করেন। এ সময় তিনি বাংলাদেশের মুক্তিযুদ্ধে সংগঠিত গণহত্যাকে স্বীকৃতি দেওয়ার জন্য আন্তর্জাতিক মহলের প্রতি আহ্বান জানান। 

 
সেমিনারে মূল বক্তা হিসাবে উপস্থিত ছিলেন পর্তুগিজ সংসদ সদস্য ড. পাওলো নেভেস এবং মূল প্রবন্ধ উপস্থাপন করেন লিসবন বিশ্ববিদ্যালয়ের অধ্যাপক ড. শিব কুমার সিং । ড. সিং বাংলাদেশের গণহত্যার বিভিন্ন দিক বিশেষ করে অমানবিকীকরণ (dehumanization), উচ্ছেদ (extermination) এবং অস্বীকারের (denial) দিকগুলো বিশদভাবে বর্ণনা করেন এবং ১৯৭১ সালে পাকিস্তানের কৃতকর্মের জন্য আনুষ্ঠানিকভাবে বাংলাদেশের কাছে ক্ষমা চাওয়া উচিত বলে মন্তব্য করেন। তিনি জাতিসংঘসহ অন্য আন্তর্জাতিক সংস্থাসমূহকে অবিলম্বে বাংলাদেশের গণহত্যাকে আনুষ্ঠানিক স্বীকৃতি দেওয়ারও আহ্বান জানান। 

 
সংসদ সদস্য পাওলো নেভেস তার বক্তব্যে ২৫ মার্চের ভয়াল কালরাতে এবং মহান মুক্তিযুদ্ধে সকল শহিদের প্রতি শ্রদ্ধা নিবেদন করেন। তিনি সাম্প্রতিক বছরগুলোতে বাংলাদেশের অসামান্য অর্জনের ভূয়সী প্রশংসা করে বলেন, বাংলাদেশ ইতোমধ্যেই বিশ্ব মঞ্চে একটি শক্তিশালী অবস্থান তৈরি করতে সমর্থ হয়েছে। এছাড়াও তিনি বাংলাদেশসহ অন্যান্য যে সকল দেশ গণহত্যার শিকার হয়েছে, তাদের সবার প্রতি গভীর সহমর্মিতা প্রকাশ করেন। 

 
সেমিনারে স্বাধীন বাংলাদেশের অর্জনসমূহ, আন্তর্জাতিক গণমাধ্যমের যুদ্ধকালীন গণহত্যার ফুটেজ এবং বাংলাদেশের গণহত্যার স্বীকৃতির বিষয়ে কয়েকটি ভিডিও তথ্যচিত্র প্রদর্শন করা হয়। পরবর্তীতে অতিথিদের মধ্যে ‘Bangladesh Genocide Revisited’ এবং ‘Recognizing the 1971 Bangladesh Genocide’  শীর্ষক পুস্তিকাও বিতরণ করা হয়।


আলোচনা সভা শেষে গণহত্যায় নিহতদের স্মরণে দূতাবাসে একটি আলোর মিছিল বের করা হয়। আমন্ত্রিত অতিথিবৃন্দ প্রজ্বলিত মোমবাতি হাতে এ মিছিলে অংশ নেন। মিছিল শেষে অতিথিগণ দূতাবাস প্রাঙ্গণে আয়োজিত “গণহত্যা -১৯৭১” শীর্ষক আলোক চিত্রপ্রদর্শনীটি ঘুরে দেখেন এবং পাকিস্তানি সামরিক জান্তা ও তাদের স্থানীয় দোসরদের চালানো নির্মম গণহত্যার ভয়াবহতা প্রত্যক্ষ করেন। 

​#

নাইচ/সাহেলা/মোশারফ/সেলিম/২০২২/১৯৫০ ঘণ্টা 
তথ্যবিবরণী     







                           নম্বর : ১২৮৭ 

তরুণ প্রজন্মকে মুক্তিযোদ্ধাদের মতো দেশপ্রেমে উদ্বুদ্ধ হতে হবে

                                                  --গণপূর্ত প্রতিমন্ত্রী
ফুলপুর (ময়মনসিংহ), ১২ চৈত্র (২৬ মার্চ) :
গৃহায়ন ও গণপূর্ত প্রতিমন্ত্রী শরীফ আহমেদ বলেছেন, দেশের তরুণ প্রজন্মকে মুক্তিযোদ্ধাদের মতো দেশপ্রেমে উদ্বুদ্ধ হতে হবে। আজ ময়মনসিংহের ফুলপুর উপজেলা পরিষদ অডিটোরিয়ামে ৫২তম স্বাধীনতা ও জাতীয় দিবস উপলক্ষ্যে উপজেলা প্রশাসন আয়োজিত বীর মুক্তিযোদ্ধাদের সংবর্ধনা প্রদান অনুষ্ঠানে প্রধান অতিথির বক্তব্যে প্রতিমন্ত্রী একথা বলেন। 
প্রতিমন্ত্রী বলেন, মুক্তিযোদ্ধারা জাতির শ্রেষ্ঠ সন্তান। তারা বঙ্গবন্ধুর ডাকে সাড়া দিয়ে জীবন বাজি রেখে দেশের মানুষের মুক্তির লক্ষ্যে পাক হানাদার বাহিনীর বিরুদ্ধে যুদ্ধ করেছেন। তাদের কাছে তরুণ প্রজন্মের শেখার এবং জানার অনেক কিছু আছে। তারা দেশের তরুণ প্রজন্মের নিকট দেশপ্রেম ও অনুপ্রেরণার উৎস। তাদের অভিজ্ঞতা ও দক্ষতাপ্রসূত পরামর্শ, উপদেশ, আদেশ-নিষেধ দেশের তরুণ প্রজন্মের জন্য চলার পথের পাথেয় এবং অনুপ্রেরণার উৎস।
প্রতিমন্ত্রী আরো বলেন, স্বাধীনতার সুবর্ণ জয়ন্তী পেরিয়ে দেশ অর্থনৈতিকভাবে শক্ত ভিত্তির ওপর প্রতিষ্ঠিত। জাতির পিতা বঙ্গবন্ধু শেখ মুজিবুর রহমান বেঁচে থাকলে এই উন্নয়ন ও অগ্রগতি আরো বহুগুণে বৃদ্ধি পেত। মুক্তিযোদ্ধাদের সঠিক দিকনির্দেশনা পরামর্শ অনুযায়ী দেশের নীতি আদর্শ নির্ধারিত হলে দেশের উন্নয়ন ও অগ্রগতি বর্তমান সময়ের চেয়ে আরো দ্রুত সম্ভব হতো। আগামী প্রজন্মকে এ সুযোগ গ্রহণ করতে হবে। উন্নত চরিত্র গঠন এবং দেশপ্রেমে উদ্বুদ্ধ হওয়ার জন্য মুক্তিযোদ্ধাদেরকে আদর্শ হিসেবে গ্রহণ করতে হবে। 
ফুলপুর উপজেলা নির্বাহী কর্মকর্তা সীতেশ চন্দ্র সরকারের সভাপতিত্বে আয়োজিত অনুষ্ঠানে উপজেলা আওয়ামী লীগ ও এর বিভিন্ন অঙ্গ ও সহযোগী সংগঠনের নেতৃবৃন্দ এবং বিভিন্ন স্তরের সরকারি কর্মকর্তারা উপস্থিত ছিলেন। অনুষ্ঠান শেষে প্রতিমন্ত্রী বীর মুক্তিযোদ্ধাদের সঙ্গে দীর্ঘক্ষণ পারষ্পরিক মতবিনিময় করেন । 
#

রেজাউল​/নাইচ/সঞ্জীব/আব্বাস/২০২২/২০১৮ ঘণ্টা
তথ্যবিবরণী 








              নম্বর : ১২৮৬
বর্তমান বিশ্বে ‘সবার জন্য ক্রীড়া’ একটি জনপ্রিয় স্লোগান
                                -- আবুল হাসানাত আবদুল্লাহ্
আগৈলঝাড়া (বরিশাল), ১২ চৈত্র (২৬ মার্চ) : 

পার্বত্য চট্টগ্রাম শান্তিচুক্তি বাস্তবায়ন ও পরিবীক্ষণ কমিটির আহ্বায়ক (মন্ত্রী পদমর্যাদা) আবুল হাসানাত আবদুল্লাহ্ বলেছেন, বর্তমান বিশ্বে ‘সবার জন্য ক্রীড়া’ একটি জনপ্রিয় স্লোগান। এ স্লোগানের ওপর ভিত্তি করে সরকার তৃণমূল থেকে জাতীয় পর্যায়ে ক্রীড়াঙ্গনকে ঢেলে সাজাচ্ছে।
আবুল হাসানাত আবদুল্লাহ্ আজ বরিশাল জেলার আগৈলঝাড়া উপজেলার সেরালে বিভিন্ন ক্রীড়াবিদ ও ক্রীড়া সংগঠকদের সাথে মতবিনিময়কালে প্রধান অতিথির বক্তব্যে এসব কথা বলেন। এ সময় স্থানীয় ক্রীড়া সংগঠকগণও বক্তব্য রাখেন।
 
জনাব হাসানাত বলেন,  সুষ্ঠু ক্রীড়া চর্চা মানুষের সুস্থ, সুন্দর ও পরিশীলিত জীবন নিশ্চিত করে। ক্রীড়া শৈলী মানুষের  ব্যক্তিত্বে থাকে পরিচ্ছন্নতার ছাপ। তিনি বলেন, প্রধানমন্ত্রী শেখ হাসিনার সরকার নতুন প্রজন্মকে সুস্থ ধারার ক্রীড়া চর্চায় উদ্বুদ্ধ করতে দেশের প্রত্যন্ত অঞ্চলের শিক্ষা প্রতিষ্ঠানগুলোতে ফুটবল ও ক্রিকেট টুর্নামেন্টসহ নিয়মিত বিভিন্ন ক্রীড়া প্রতিযোগিতার আয়োজন করছে। এতে শিক্ষার্থীদের মধ্য থেকে সম্ভবনাময় খেলোয়াড় সৃষ্টি হচ্ছে। তিনি ক্রীড়া চর্চাকে আরো বিকশিত করতে সরকারের পাশাপাশি বিত্তবান মানুষ ও সামাজিক সংগঠনগুলোকে এগিয়ে আসার আহ্বান জানান।
জনাব হাসানাত স্থানীয় ক্রীড়া সংগঠনগুলোর কর্মকাণ্ড সম্প্রসারণে সার্বিক সহায়তার আশ্বাস দেন। তিনি ক্রীড়াবিদদের জাতির পিতা বঙ্গবন্ধু শেখ মুজিবুর রহমানের স্বপ্নের সোনার বাংলা বিনির্মাণে ঐক্যবদ্ধভাবে কাজ করার আহ্বান জানান।
#

আহসান/সাহেলা/সঞ্জীব/শামীম/২০২২/২০০৫ঘণ্টা

তথ্যবিবরণী 








              নম্বর : ১২৮৫
বার্লিনে মহান স্বাধীনতা ও জাতীয় দিবস ২০২২ উদ্‌যাপিত
বার্লিন, (জার্মানি), ১২ চৈত্র (২৬ মার্চ) : 

 মহান স্বাধীনতা ও জাতীয় দিবস ২০২২ উদ্‌যাপন উপলক্ষ্যে বাংলাদেশ দূতাবাস, বার্লিন যথাযথ মর্যাদা ও ভাবগাম্ভীর্যের সাথে এক আলোচনা সভার আয়োজন করে। জার্মানিতে বিদ্যমান করোনা পরিস্থিতি বিবেচনায় ও স্বাগতিক দেশের নিয়ম অনুযায়ী স্বাস্থ্যবিধি মেনে জার্মানিতে অবস্থানরত বাংলাদেশি কমিউনিটির সদস্যবৃন্দ এবং দূতাবাসের কর্মকর্তা ও কর্মচারীগণ দূতাবাস প্রাঙ্গণে উপর্যুক্ত আলোচনা সভায় যোগদান করেন। আলোচনা সভায় প্রধান অতিথি হিসেবে উপস্থিত ছিলেন প্রধানমন্ত্রীর আন্তর্জাতিক সম্পর্ক বিষয়ক উপদেষ্টা প্রফেসর ড. গওহর রিজভী।
 সকালে অনুষ্ঠানের শুরুতেই রাষ্ট্রদূত মোঃ মোশাররফ হোসেন ভূঁইয়ার নেতৃত্বে দূতাবাসের সকল কর্মচারীর এবং প্রবাসী বাংলাদশিদের উপস্থিতিতে দূতাবাস প্রাঙ্গণে জাতীয় সংগীত বাজানোর মাধ্যমে জাতীয় পতাকা উত্তোলন করা হয়। এরপর রাষ্ট্রদূত সকলকে নিয়ে যথাযোগ্য মর্যাদা ও ভাবগাম্ভীর্যের সাথে জাতির পিতা ও জাতীয় স্মৃতি সৌধের প্রতিকৃতিতে পুষ্পস্তবক অর্পণ করেন। অতঃপর জাতীয় দিবসের আলোচনা কর্মসূচি আরম্ভ করা হয়, যেখানে দূতাবাসের সকল সদস্য, জার্মানিতে বসবাসরত বাংলাদেশি, প্রবাসী বাংলাদেশি কমিউনিটি নেতৃবৃন্দ এবং জার্মানিতে অবস্থানরত বিশিষ্ট ব্যক্তিবর্গ অংশগ্রহণ করেন।   

আলোচনার শুরুতেই দূতাবাসের কর্মকর্তাগণ মহান স্বাধীনতা ও জাতীয় দিবস ২০২২ উপলক্ষ্যে প্রেরিত জাতীয় নেতৃবৃন্দের বাণীসমূহ পাঠ করেন।  অনুষ্ঠানের পরবর্তী পর্যায়ে বাংলাদেশের স্বাধীনতা সংগ্রামের ইতিহাস ও স্বাধীনতার জন্য জাতির পিতার আদর্শিক, রাজনৈতিক ভূমিকা বিষয়ে আলোচনা অনুষ্ঠিত হয়, যেখানে বঙ্গবন্ধুর নেতৃত্বে পরিচালিত মুক্তির সংগ্রাম, অর্জিত স্বাধীনতা ও জাতীয় ত্যাগ এবং বাংলাদেশের অসামান্য অর্জনের বিষয় আলোচিত হয়। অংশগ্রহণকারী আলোচকরা বিভিন্ন আর্থ-সামাজিক সূচকে বাংলাদেশের অভূতপুর্ব অর্জনের ভূয়সী প্রশংসা করেন ও উত্তরোত্তর সমৃদ্ধি কামনা করেন। জার্মানিতে অবস্থানরত বাংলাদেশি কমিউনিটির সদস্যবৃন্দ চমৎকার এই অনুষ্ঠান আয়োজনের জন্য দূতাবাসকে ধন্যবাদ জানানোর পাশাপাশি স্বদেশ, স্বাধীনতা এবং বঙ্গবন্ধুকে নিয়ে তাদের নিজ নিজ অনুভূতি ব্যক্ত করেন। প্রধানমন্ত্রীর আন্তর্জাতিক সম্পর্ক বিষয়ক উপদেষ্টা প্রফেসর ড. গওহর রিজভী তাঁর বক্তব্যে শোষিতের গণতন্ত্র প্রতিষ্ঠায় বঙ্গবন্ধুর আদর্শিক ও রাজনৈতিক অবদান তুলে ধরেন। রাষ্ট্রদূত মোঃ মোশাররফ হোসেন ভূঁইয়া, তাঁর বক্তব্যের মাধ্যমে গত ৫১ বছরে বাংলাদেশের অর্জন এবং বর্তমান সরকার গৃহীত বিবিধ উন্নয়ন কর্মসূচির ফলে বাংলাদেশ কীভাবে আজ ‘উন্নয়ন বিস্ময়’ হিসেবে বিশ্ব দরবারে পরিচিতি লাভ করেছে, সে বিষয়ে বিশেষ গুরুত্ব সহকারে আলোকপাত করেন। তিনি তাঁর আলোচনায় আরো বলেন, বঙ্গবন্ধুর আদর্শ ও নেতৃত্বের গুণাবলি ধারণ করে তাঁর কন্যা বাংলাদেশের প্রধানমন্ত্রী শেখ হাসিনা অর্থনৈতিক উন্নয়ন, বলিষ্ঠ ও নিরপেক্ষ কূটনীতি, অভ্যন্তরীণ স্থিতিশীলতা ইত্যাদির মাধ্যমে বাংলাদেশের মর্যাদাকে অনন্য উচ্চতায় প্রতিষ্ঠিত করেছেন।        

পরবর্তীতে জাতির পিতা ও তাঁর পরিবারের সকল শহিদ সদস্যদের জন্য, সকল শহিদ ও জীবিত মুক্তিযোদ্ধা ও জাতীয় নেতৃবৃন্দের জন্য, বিশেষ করে বাংলাদেশের মানুষের জন্য দোয়া ও মোনাজাত পরিচালনা করা হয়। পরিশেষে দূতাবাসের আলোচনা অনুষ্ঠানে অংশগ্রহণের জন্য সকলকে আন্তরিক ধন্যবাদ জানিয়ে অনুষ্ঠানের সমাপ্তি ঘোষণা করা হয়।
#

তৌহিদ/নাইচ/সঞ্জীব/শামীম/২০২২/১৯৪৫ঘণ্টা
তথ্যবিবরণী     







                           নম্বর : ১২৮৪
যথাযোগ্য মর্যাদায় গ্রিসে মহান স্বাধীনতা ও জাতীয় দিবস উদ্‌যাপিত
 
এথেন্স (গ্রিস), ২৬ মার্চ : 
যথাযোগ্য মর্যাদা ও ব্যাপক উৎসাহ-উদ্দীপনার মধ্য দিয়ে গ্রিসে বাংলাদেশের মহান স্বাধীনতা ও জাতীয় দিবস উদ্‌যাপিত হয়েছে।  দূতাবাসের সকল কর্মকর্তা-কর্মচারীবৃন্দ, বাংলাদেশ কমিউনিটি নেতৃবৃন্দ, নারী নেতৃবৃন্দ, গ্রিসের নতুন প্রজন্মের সদস্যসহ সর্বস্তরের প্রবাসীদের উপস্থিতিতে সকালে দূতাবাস প্রাঙ্গণে আনুষ্ঠানিকভাবে জাতীয় পতাকা উত্তোলনের মধ্য দিয়ে মহান স্বাধীনতা ও জাতীয় দিবসের কর্মসূচির সূচনা করেন গ্রিসে নিযুক্ত বাংলাদেশের রাষ্ট্রদূত আসুদ আহ্‌মদ। এরপর, জাতির পিতা বঙ্গবন্ধু শেখ মুজিবুর রহমান এবং মহান মুক্তিযুদ্ধের বীর শহিদদের আত্মার মাগফিরাত এবং দেশের উন্নয়ন ও উত্তরোত্তর সমৃদ্ধি কামনা করে বিশেষ মোনাজাত করা হয়।

কর্মসূচির দ্বিতীয় পর্বে পবিত্র কোরআন থেকে তিলাওয়াত, পবিত্র গীতা পাঠ এবং মহান মুক্তিযুদ্ধে শহিদদের স্মরণে এক মিনিট নীরবতা পালনের মাধ্যমে মহান স্বাধীনতা ও জাতীয় দিবসের বিশেষ আলোচনা অনুষ্ঠান শুরু হয় । এ সময় মহান স্বাধীনতা ও জাতীয়  দিবস উপলক্ষ্যে দেশবাসী ও প্রবাসীদের উদ্দেশ্যে  রাষ্ট্রপতি, প্রধানমন্ত্রী, পররাষ্ট্র মন্ত্রী ও পররাষ্ট্র প্রতিমন্ত্রী কর্তৃক প্রদত্ত বাণী পাঠ করে শোনানো হয়।  জাতির পিতা বঙ্গবন্ধু শেখ মুজিবুর রহমানের কালজয়ী নেতৃত্বে সংঘটিত মহান মুক্তিযুদ্ধের প্রকৃত ইতিহাস তুলে ধরে বিশেষ প্রামাণ্যচিত্রও প্রদর্শন করা হয়।

দিবসটির গুরুত্ব ও তাৎপর্যের ওপর অনুষ্ঠিত আলোচনায় সর্বস্তরের প্রবাসী বাংলাদেশিরা অংশগ্রহণ করেন। দূতাবাসের কাউন্সেলর মোঃ খালেদের সঞ্চালনায় অনুষ্ঠিত আলোচনায় বক্তারা জাতির পিতা এবং মহান মুক্তিযুদ্ধে অংশগ্রহণকারী বীর মুক্তিযোদ্ধাদের প্রতি বিনম্র শ্রদ্ধা নিবেদন করেন এবং ঐক্যবদ্ধভাবে দেশ গঠনে আত্মনিয়োগ করার শপথ নেন। গ্রিসে নিযুক্ত বাংলাদেশের রাষ্ট্রদূত আসুদ আহ্‌মদ তাঁর বক্তব্যে জাতির পিতা বঙ্গবন্ধু শেখ মুজিবুর রহমানের ঐতিহাসিক নেতৃত্বের কথা উল্লেখ করেন। তিনি বাংলাদেশের উন্নয়ন কর্মযজ্ঞে প্রবাসী বাংলাদেশিদের একযোগে কাজ করারও আহ্বান জানান।

উল্লেখ্য, আগামী ৩১ মার্চ ২০২২ এথেন্সের একটি হোটেলে দূতাবাস কর্তৃক স্থানীয় ‍গ্রিক সরকারের উচ্চ পর্যায়ের প্রতিনিধি, উচ্চ পদস্থ সরকারি ও সামরিক কর্মকর্তাগণ, গ্রিসের সম্মানিত নাগরিক ও সুশীল সমাজের সদস্য, গ্রিসে নিযুক্ত বিভিন্ন দেশের রাষ্ট্রদূতসহ কূটনীতিকগণ, গ্রিসের নেতৃস্থানীয় ব্যবসায়ী এবং প্রবাসী বাংলাদেশিদের অংশগ্রহণে মহান স্বাধীনতা ও জাতীয় দিবসের সংবর্ধনা অনুষ্ঠানের আয়োজন করা হবে।
​#

নাইচ/সঞ্জীব/আব্বাস/২০২২/১৮৩৫ ঘণ্টা

তথ্যবিবরণী     







                           নম্বর : ১২৮৩
বাংলাদেশ শিশু একাডেমিতে মহান স্বাধীনতা ও জাতীয় দিবস ২০২২ উদ্‌যাপিত 
 
ঢাকা, ১২ চৈত্র (২৬ মার্চ) :
বাংলাদেশ শিশু একাডেমিতে উদ্‌যাপিত হলো মহান স্বাধীনতা ও জাতীয় দিবস ২০২২। বাংলাদেশ শিশু একাডেমির চেয়ারম্যান লাকী ইনামের সভাপতিত্বে অনুষ্ঠানে প্রধান অতিথি হিসেবে উপস্থিত ছিলেন মহিলা ও শিশু বিষয়ক মন্ত্রণালয়ের সচিব ড. মু: আনোয়ার হোসেন হাওলাদার। স্বাগত বক্তব্য দেন শিশু একাডেমির মহাপরিচালক জ্যোতি লাল কুরী। অনুষ্ঠানে দু’জন শিশুবক্তা মহান স্বাধীনতা ও জাতীয় দিবসের তাৎপর্য তুলে ধরে বক্তব্য রাখে। 
 
প্রধান অতিথির বক্তব্যে সচিব ড. মুঃ আনোয়ার হোসেন হাওলাদার বলেন, জাতির পিতা ৭ মার্চ ঐতিহাসিক ভাষণের মাধ্যমে জাতিকে স্বাধীনতা অর্জনে উদ্বুদ্ধ করেন। জাতির পিতার ২৬ মার্চ স্বাধীনতা ঘোষণার মাধ্যমে শুরু হয় পাক হানাদার বাহিনীর বিরুদ্ধে স্বাধীনতার সংগ্রাম। এরপর নয় মাসের সশস্ত্র সংগ্রামের মাধ্যমে অর্জিত হয় বিজয়। জাতির পিতার স্বপ্ন ছিল উন্নত- সমৃদ্ধ দেশ গড়ার। প্রধানমন্ত্রী শেখ হাসিনা ২০৪১ সালের আগেই শিশুদের জন্য উন্নত বাংলাদেশ প্রতিষ্ঠায় কাজ করে যাচ্ছেন। তিনি শিশুদের উদ্দেশ্যে বলেন, জাতির পিতার জীবন আদর্শ বুকে ধারণ করে দেশের সুনাগরিক হয়ে গড়ে উঠতে হবে।
 
অনুষ্ঠানে আরো উপস্থিত ছিলেন অতিরিক্ত সচিব ড. মহিউদ্দীন আহমেদসহ মন্ত্রণালয় ও দপ্তর সংস্থার বিভিন্ন পর্যায়ের কর্মকর্তা ও অভিভাবকবৃন্দ। আলোচনা পর্ব শেষে বিভিন্ন প্রতিযোগিতায় বিজয়ী শিশুদের মাঝে পুরস্কার বিতরণ করা হয়। 
 
​#

আলমগীর/নাইচ/সঞ্জীব/আব্বাস/২০২২/১৭৪২ ঘণ্টা

তথ্যবিবরণী                                                                                                                             নম্বর : ১২৮২
কোভিড-১৯ সংক্রান্ত সর্বশেষ প্রতিবেদন

ঢাকা, ১২ চৈত্র (২৬ মার্চ) : 

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শুক্রবার সকাল ৮টা থেকে আজ শনিবার সকাল ৮টা পর্যন্ত ২৪ ঘণ্টায় দেশে ৬৫ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার শূন্য দশমিক ৮৯ শতাংশ। এ সময় ৭ হাজার ৩৩৬ জনের নমুনা পরীক্ষা করা হয়েছে। 

গত ২৪ ঘণ্টায় কোভিড আক্রান্ত কোনো রোগীর মৃত্যু হয়নি। এ পর্যন্ত ২৯ হাজার ১১৮ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৭৭ হাজার ১৩১ জন।

#

জাকির/নাইচ/রেজাউল/২০২২/১৭০৪  ঘণ্টা 

তথ্যবিবরণী 








           নম্বর : ১২৮১
অপশক্তি নির্মূল করে দেশকে স্বপ্নের ঠিকানায় নেয়ার শপথ আজ
                                                                -তথ্যমন্ত্রী
ঢাকা, ১২ চৈত্র (২৬ মার্চ) : 


স্বাধীনতাবিরোধী সমস্ত অপশক্তিকে নির্মূল করে বাংলাদেশকে স্বপ্নের ঠিকানায় নিয়ে যাওয়াই স্বাধীনতা দিবসের শপথ, বলেছেন তথ্য ও সম্প্রচার মন্ত্রী এবং আওয়ামী লীগের যুগ্ম সাধারণ সম্পাদক ড. হাছান মাহমুদ। 


মহান স্বাধীনতার ৫১তম বার্ষিকীতে রাজধানীর ধানমন্ডি ৩২ নম্বরে দলের কেন্দ্রীয় নেতৃবৃন্দের সাথে বঙ্গবন্ধু শেখ মুজিবুর রহমানের প্রতিকৃতিতে পুষ্পস্তবক অর্পণ শেষে মন্ত্রী সাংবাদিকদের কাছে এ প্রত্যয় ব্যক্ত করেন। আওয়ামী লীগের ত্রাণ ও সমাজকল্যাণ সম্পাদক সুজিত রায় নন্দীসহ দলীয় নেতৃবৃন্দ এসময় উপস্থিত ছিলেন। 


ড. হাছান মাহমুদ বলেন, '১৯৭১ সালে ২৫ মার্চ কালরাতে ২৬ মার্চের প্রথম প্রহরে সর্বকালের সর্বশ্রেষ্ঠ বাঙালি, জাতির পিতা বঙ্গবন্ধু শেখ মুজিবুর রহমান বাংলাদেশের স্বাধীনতা ঘোষণা করেছিলেন এবং তাঁর নেতৃত্বেই নয় মাসের রক্তক্ষয়ী যুদ্ধের মাধ্যমে বাঙালি পাঁচ হাজার বছরের ইতিহাসে প্রথম জাতিরাষ্ট্র প্রতিষ্ঠা করেছিল। স্বাধীনতার ৫০ বছর পরে জাতির পিতার কন্যা জননেত্রী শেখ হাসিনার নেতৃত্বে আজকে আমরা সকল সূচকে পাকিস্তানকে পেছনে ফেলেছি। অনেক সূচকে ভারতকেও পেছনে ফেলেছি। 


'জাতির পিতার বাংলাদেশ রচনা এবং বঙ্গবন্ধুকন্যার দেশ পরিচালনার সার্থকতা সেখানেই যে পাকিস্তান আমাদের দিকে তাকিয়ে দীর্ঘশ্বাস ফেলে' বলেন তথ্য ও সম্প্রচারমন্ত্রী। 


তিনি বলেন, 'কিন্তু দু:খের বিষয়, এদেশে এখনো স্বাধীনতাবিরোধী অপশক্তির প্রধান পৃষ্ঠপোষক হচ্ছে বিএনপি ও তার মিত্ররা। আজকের দিনে আমাদের শপথ হচ্ছে স্বাধীনতাবিরোধী সমস্ত অপশক্তিকে নির্মূল করে বাংলাদেশকে স্বপ্নের ঠিকানায় নিয়ে যাওয়া।'  


এর আগে বক্তব্যের শুরুতেই মন্ত্রী হাছান মাহমুদ দিনটি স্মরণে বঙ্গবন্ধু, মুক্তিযুদ্ধে ৩০ লাখ শহিদ, নির্যাতিতা ২ লাখ নারী, জাতীয় চার নেতা এবং ১৯৭৫ সালের ১৫ আগস্ট শহিদ বঙ্গমাতা শেখ ফজিলাতুন্নেছা মুজিবসহ সকল শহিদের প্রতি গভীর শ্রদ্ধা জানান। 

একটি জাতির স্বপ্নদ্রষ্টা ও বাস্তবায়নকারী একমাত্র বিশ্বনেতা বঙ্গবন্ধু
                                                                                           -তথ্যসচিব 


তথ্য ও সম্প্রচার মন্ত্রণালয়ের সচিব মোঃ মকবুল হোসেন বলেছেন, বঙ্গবন্ধু শেখ মুজিবুর রহমানই বিশ্বের একমাত্র নেতা যিনি একটি জাতির মুক্তি ও রাষ্ট্র গড়ার স্বপ্ন দেখেছিলেন এবং দীর্ঘ দুই যুগের সংগ্রাম ও মুক্তিযুদ্ধের মাধ্যমে সেই স্বপ্ন বাস্তবায়ন করেছেন। সেজন্যেই তিনি বাঙালি জাতির পিতা, সর্বকালের সর্বশ্রেষ্ঠ বাঙালি। 


২৬ মার্চ দুপুরে স্বাধীনতা ও জাতীয় দিবস উপলক্ষে রাজধানীর তথ্য ভবন মিলনায়তনে চলচ্চিত্র ও প্রকাশনা অধিদপ্তর (ডিএফপি) আয়োজিত চলচ্চিত্র প্রদর্শন, আলোচনা সভা ও সাংস্কৃতিক অনুষ্ঠানে প্রধান অতিথির বক্তৃতায় তিনি একথা বলেন।

তথ্যসচিব বলেন, আগামী প্রজন্মের জন্য সোনার বাংলা গড়তে বঙ্গবন্ধুকন্যা প্রধানমন্ত্রী শেখ হাসিনার নেতৃত্বে বঙ্গবন্ধুর আদর্শ ও চেতনাকে হৃদয়ে ধারণ করে সবাইকে নিষ্ঠা ও সততার সাথে কাজ করতে হবে। 


ডিএফপি মহাপরিচালক স ম গোলাম কিবরিয়ার সভাপতিত্বে অনুষ্ঠানে মন্ত্রণালয়ের অতিরিক্ত সচিব ফারুক আহমেদ, জাতীয় গণমাধ্যম ইনস্টিটিউটের মহাপরিচালক শাহিন ইসলাম, বিটিভির মহাপরিচালক মো. সোহরাব হোসেন, প্রেস ইনস্টিটিউটের মহাপরিচালক জাফর ওয়াজেদ, প্রধান তথ্য অফিসার মো. শাহেনুর মিয়া, ফিল্ম আর্কাইভের মহাপরিচালক মো. নিজামুল কবীর, গণযোগাযোগ অধিদফতরের মহাপরিচালক মো. জসীম উদ্দিন প্রমুখ এসময় উপস্থিত ছিলেন। অনুষ্ঠানের শুরুতে 'অপরাজেয় বাংলাদেশ' প্রামাণ্যচিত্র প্রদর্শন এবং শেষে সঙ্গীত ও আবৃত্তি পরিবেশন করা হয়। 

#

আকরাম/মেহেদী/জুলফিকার/রবি/রেজ্জাকুল/মানসুরা/২০২২/১০৫০ ঘণ্টা
তথ্যবিবরণী 









        নম্বর : ১২৮০
বঙ্গবন্ধু পাকশাসকদের নিপীড়ন ও বৈষম্যের বিরুদ্ধে রুখে দাঁড়িয়েছিলেন

                                                                                                    - শিল্পমন্ত্রী
ঢাকা, ১২ চৈত্র (২৬ মার্চ) : 

শিল্পমন্ত্রী নূরুল মজিদ মাহমুদ হুমায়ূন বলেছেন, জাতির পিতা বঙ্গবন্ধু শেখ মুজিবুর রহমান ছিলেন আপসহীন নেতা। তিনি পাকিস্তানীদের নিপীড়ন ও বৈষম্যের বিরুদ্ধে রুখে দাঁড়িয়েছিলেন। 

শিল্পমন্ত্রী মহান স্বাধীনতা দিবস ও জাতীয় দিবস-২০২২ উপলক্ষ্যে শিল্প মন্ত্রণালয় আয়োজিত আলোচনা সভায় প্রধান অতিথির বক্তৃতাকালে এসব কথা বলেন। শিল্প মন্ত্রণালয়ের সম্মেলন কক্ষে আজ এ অনুষ্ঠানের আয়োজন করা হয়।
 শিল্পসচিব জাকিয়া সুলতানার সভাপতিত্বে মন্ত্রণালয়ের ঊর্ধ্বতন কর্মকর্তা এবং দপ্তর/সংস্থা প্রধানগণ এ সময় উপস্থিত ছিলেন। শিল্প মন্ত্রণালয়ের অবসরপ্রাপ্ত প্রশাসিনক কর্মকর্তা বীর মুক্তিযোদ্ধা হারিছ উদ্দিন জোয়ারদারকে সংবর্ধনা প্রদান করা হয়।
এর আগে শিল্প মন্ত্রণালয়ের চত্বরে স্থাপিত জাতির পিতার ম্যুরাল এবং মন্ত্রণালয়ের লবিতে জাতির পিতার প্রতিকৃতিতে শিল্পমন্ত্রী, শিল্প প্রতিমন্ত্রী কামাল আহমেদ মজুমদার এবং শিল্পসচিব জাকিয়া সুলতানা পুষ্পস্তবক অর্পণ করেন।  
#

                                   নম্বর : ১২৭৯
নিউইয়র্কে বাংলাদেশ কনস্যুলেটে গণহত্যা দিবস পালিত
নিউইয়র্ক, ২৬ মার্চ :

নিউইয়র্কে বাংলাদেশ কনস্যুলেট জেনারেলে গতকাল যথাযথ ভাবগাম্ভীর্যের সাথে গণহত্যা দিবস-২০২২ পালন করা হয়। দিবসটি উপলক্ষ্যে রাষ্ট্রপতি ও প্রধানমন্ত্রী প্রদত্ত বাণী পাঠ করা হয়। ২৫ মার্চ কালরাতসহ স্বাধীনতা যুদ্ধের সকল শহিদ, জাতির পিতা বঙ্গবন্ধু শেখ মুজিবুর রহমান ও তাঁর পরিবারের সকল শহিদ সদস্যের আত্মার মাগফেরাত কামনা করে এবং দেশের অব্যাহত শান্তি, সমৃদ্ধি ও উন্নয়নের জন্য বিশেষ দোয়া ও মোনাজাত করা হয়।
কনসাল জেনারেল ড. মোহাম্মদ মনিরুল ইসলামের সভাপতিত্বে এ বিশেষ দিবসটির ঐতিহাসিক প্রেক্ষাপট ও তাৎপর্য নিয়ে এক আলোচনা সভা অনুষ্ঠিত হয়। ড. ইসলাম তাঁর বক্তব্যে ১৯৭১ সালের ২৫ মার্চ কালো রাত্রে ঢাকাসহ সারাদেশে ইতিহাসের যে নৃশংসতম ও বর্বরতম হত্যাকান্ড অনুষ্ঠিত হয়েছিল তা বর্ণনা করেন। বাংলাদেশ সরকার কর্তৃক এ দিনটিকে গণহত্যা দিবস ঘোষণা করার যথার্থতা তুলে ধরে তিনি এ দিবসটির পক্ষে বিশ্ব-স্বীকৃতি আদায়ের লক্ষ্যে সকলকে নিজ অবস্থান থেকে ভূমিকা রাখার আহ্বান জানান। 
কনসাল জেনারেল স্বাধীনতার মহান স্থপতি সর্বকালের সর্বশ্রেষ্ঠ বাঙালি জাতির পিতা বঙ্গবন্ধু শেখ মুজিবুর রহমানের প্রতি গভীর শ্রদ্ধা নিবেদন করে প্রবাসী বাংলাদেশীদের , বিশেষকরে নতুন প্রজন্মের মধ্যে মুক্তিযুদ্ধের চেতনা ও আদর্শ ছড়িয়ে দেওয়ার ওপর জোর গুরুত্বারোপ করেন। আর্থ-সামাজিক ক্ষেত্রে বাংলাদেশের সফলতার চিত্র তুলে ধরে তিনি সকলকে জাতির পিতার ‘সোনার বাংলা’র স্বপ্ন বাস্তবায়নে একযোগে কাজ করার আহ্বান জানান।
#

                                 নম্বর : ১২৭৮
গণহত্যাকে জাতিসংঘে স্বীকৃতি দেওয়ার আহ্বান 

নিউইয়র্ক, ২৬ মার্চ :
জাতিসংঘে নিযুক্ত বাংলাদেশের স্থায়ী প্রতিনিধি রাষ্ট্রদূত রাবাব ফাতিমা বলেছেন, বাংলাদেশে সংঘটিত ১৯৭১ সালের গণহত্যার ঘটনা নথিভুক্ত করা হলেও এখনো পর্যন্ত জাতিসংঘে স্বীকৃতি লাভ করেনি। গণহত্যা প্রতিরোধে জাতিসংঘের পদক্ষেপসমূহ অসম্পূর্ণই থেকে যাবে যদি সংঘটিত গণহত্যার মতো ঘটনাগুলো অস্বীকৃত থেকে যায়।
 ‘গণহত্যা প্রতিরোধ; অতীত ট্রাজেডির স্বীকৃতি ও ক্ষতিগ্রস্তদের মর্যাদা পুনরুদ্ধার’ শীর্ষক ভার্চুয়াল সেমিনারে স্থায়ী প্রতিনিধি একথা বলেন। ‘গণহত্যা দিবস-২০২২’ পালনের অংশ হিসেবে এ সেমিনার আয়োজন করে বাংলাদেশ মিশন।
সেমিনারের মূল বক্তা ছিলেন কর্নেল ইউনিভার্সিটির প্রফেসর জন হাবেল ওয়েইস। জাতিসংঘে নিযুক্ত বসনিয়া ও হার্জগোভিনার স্থায়ী প্রতিনিধি রাষ্ট্রদূত সোভেন আলকালাজ, কম্বোডিয়ার স্থায়ী প্রতিনিধি রাষ্ট্রদূত সোভানকি এবং বাংলাদেশের আন্তর্জাতিক অপরাধ ট্রাইব্যুনাল এর প্রসিকিউটর ব্যারিস্টার তাপস কান্তি বাউল প্যানেলিস্ট হিসেবে অংশগ্রহণ করেন।  এছাড়া আরো বক্তব্য রাখেন জাতিসংঘ মহাসচিবের গণহত্যা প্রতিরোধ বিষয়ক বিশেষ উপদেষ্টা আন্ডার সেক্রেটারি জেনারেল অ্যালিস ওয়াইরিমু এনদেরিতু। সঞ্চালক ছিলেন রাষ্ট্রদূত রাবাব ফাতিমা।
মহান মুক্তিযুদ্ধের ৩০ লাখ শহিদ, ২ লাখ নির্যাতিত মা-বোন এবং ১ কোটি মানুষকে বাস্তুচ্যুত করার ইতিহাস উল্লেখ করে ফাতিমা বলেন, এর সূচনা হয়েছিল ১৯৭১ সালের ২৫ মার্চ ‘অপারেশন সার্চলাইট’ এর মাধ্যমে। গণহত্যার উদ্দেশ্য ছিল আমাদের রাজনৈতিক স্বাধীনতা ও স্বাধীনতার আকাঙ্খা চিরতরে চূর্ণ-বিচূর্ণ করা। কিন্তু হানাদার বাহিনীর সে উদ্দেশ্য পূর্ণ হয়নি। এর বদলে জাতির পিতার আহ্বানে সাড়া দিয়ে নয় মাসব্যাপী রক্তক্ষয়ী মুক্তিযুদ্ধে ঝাঁপিয়ে পড়েছিল বাঙালি জাতি। স্বাধীন সার্বভৌম বাংলাদেশের জন্মের মাধ্যমে যার সমাপ্তি হয়েছিল।

সেমিনারের প্রফেসর ওয়েইস বিশ্বে  সংঘটিত বিভিন্ন গণহত্যা এবং আন্তর্জাতিক সম্প্রদায় কর্তৃক গণহত্যার স্বীকৃতি দেওয়ার আইনি ও ঐতিহাসিক দিকগুলি বিশদভাবে ব্যাখা করেন।

বাংলাদেশের আন্তর্জাতিক অপরাধ ট্রাইব্যুনাল (আইসিটিবিডি) এর প্রসিকিউটর ব্যারিস্টার তাপস কান্তি বাউল সম্পূরক নীতির আওতায় গণহত্যা ও অন্যান্য আন্তর্জাতিক অপরাধে অভিযুক্ত ব্যক্তিদের বিচার সংক্রান্ত অনুশীলন এবং জাতীয় ট্রাইব্যুনাল প্রতিষ্ঠার গুরুত্ব তুলে ধরেন।

স্থায়ী মিশনের বঙ্গবন্ধু মিলনায়তনেও গণহত্যা দিবসটি পালন করা হয়। 
৭১ এর গণহত্যার ওপর একটি প্রামাণ্য ভিডিও উভয় অনুষ্ঠানে প্রদর্শন করা হয়।
#

                                     নম্বর : ১২৭৭
স্পিকারের সাথে বাংলাদেশ ও ভারতে নিযুক্ত মাল্টার রাষ্ট্রদূতের সাক্ষাৎ
ঢাকা, ১২ চৈত্র (২৬ মার্চ) :  
স্পিকার ড. শিরীন শারমিন চৌধুরীর সাথে গতকাল তাঁর বাসভবনে বাংলাদেশ ও ভারতে নিযুক্ত মাল্টার রাষ্ট্রদূত Reuben Gauci সাক্ষাৎ করেন।
সাক্ষাতকালে তাঁরা পারস্পরিক স্বার্থ-সংশ্লিষ্ট বিভিন্ন বিষয়, সংসদীয় কার্যক্রম, সংসদীয় মৈত্রী গ্রুপ, ব্যবসা- বাণিজ্য, শ্রম বাজারসহ বিভিন্ন গুরুত্বপূর্ণ বিষয়ে আলোচনা করেন।
স্পিকার বলেন, বাংলাদেশের সাথে মাল্টার বন্ধুত্বপূর্ণ দ্বিপাক্ষিক সম্পর্ক রয়েছে। পারস্পরিক স্বার্থে ভবিষ্যতে এ সম্পর্ক অব্যাহত থাকবে বলে তিনি আশা প্রকাশ করেন।
মাল্টার রাষ্ট্রদূত বলেন, মাল্টায় বসবাসরত বাংলাদেশ কমিউনিটির জনগণ অর্থনৈতিক উন্নয়নে গুরুত্বপূর্ণ ভূমিকা রাখছেন। মাল্টায় কর্মরত বাংলাদেশের শ্রমিকদের প্রশংসা করে রাষ্ট্রদূত বাংলাদেশ থেকে মাল্টায় যাতায়াত ভবিষ্যতে সহজতর করার আশাবাদ ব্যক্ত করেন।
এ সময় মাল্টার মিশন প্রধান অনারারি কনসাল এম. শোয়েব চৌধুরী ও সংসদ সচিবালয়ের ঊর্ধ্বতন কর্মকর্তাগণ উপস্থিত ছিলেন।
        #

সাংস্কৃতিক বিনিময় সবসময়ই গুরুত্বপূর্ণ নিয়ামক হিসেবে কাজ করেছে
                                                                                       - সংস্কৃতি বিষয়ক প্রতিমন্ত্রী
আগরতলা (ভারত), ২৬ মার্চ :
সংস্কৃতি বিষয়ক প্রতিমন্ত্রী কে এম খালিদ বলেছেন, বাংলাদেশ-ভারত বহুমাত্রিক সম্পর্কে সাংস্কৃতিক বিনিময় সবসময়ই গুরুত্বপূর্ণ নিয়ামক হিসেবে কাজ করেছে এবং বাস্তবতার নিরিখেই তা অব্যাহত থাকবে। আমাদের দায়িত্ব এ বন্ধনকে নিয়মিত চর্চার মাধ্যমে সুসংহত রাখা।
প্রতিমন্ত্রী গতকাল ভারতের আগরতলার হাঁপানিয়া আন্তর্জাতিক মেলা প্রাঙ্গণে ত্রিপুরা সরকারের তথ্য ও সংস্কৃতি দপ্তর আয়োজিত '৪০তম আগরতলা বইমেলা-২০২২' এর উদ্বোধন অনুষ্ঠানে প্রধান অতিথির বক্তব্যে এসব কথা বলেন। ত্রিপুরা বিধানসভার স্পিকার রতন চক্রবর্তী এ বই মেলার উদ্বোধন করেন।
কে এম খালিদ বলেন, ভারতের সঙ্গে সাংস্কৃতিক সম্পর্ককে বেগবান করতে বাংলাদেশ সরকার কাজ করে যাচ্ছে। গত মাসে বাংলাদেশ চলচ্চিত্র উৎসবের উদ্বোধনী অনুষ্ঠান আগরতলাতে সম্পন্ন হয়েছে। এর আগে ৪৫তম আন্তর্জাতিক কলকাতা পুস্তকমেলার আয়োজন করা হয়েছে। কে এম খালিদ বলেন, জাতির পিতা বঙ্গবন্ধু শেখ মুজিবুর রহমানের জীবনীর উপর ভিত্তি করে ভারতের প্রখ্যাত চলচ্চিত্র নির্মাতা শ্যাম বেনেগোলের নির্দেশনায় নির্মিত হচ্ছে বায়োপিক। তাছাড়া বাংলাদেশ ও ভারতের যৌথ প্রযোজনা ও নির্দেশনায় বাংলাদেশের মুক্তিযুদ্ধের উপর একটি তথ্যচিত্র নির্মাণাধীন রয়েছে। এর ফলে উভয় দেশ সাংস্কৃতিক বিনিময়ের সুফল ভোগ করছে।
ত্রিপুরা সরকারের তথ্য ও সংস্কৃতি মন্ত্রী সুশান্ত চৌধুরীর সভাপতিত্বে বক্তৃতা করেন ত্রিপুরা সরকারের শিক্ষা মন্ত্রী রতন লাল নাথ, জনজাতি কল্যাণ মন্ত্রী মেবার কুমার জমাতিয়া, সমবায় মন্ত্রী রামপ্রসাদ পাল, আগরতলা পুর নিগম এর মেয়র দীপক মজুমদার এবং ত্রিপুরা বিধানসভার বিধায়ক মিমি মজুমদার অনুষ্ঠানে বক্তৃতা করেন।
#

নওগায় শহীদ স্মৃতিফলকে খাদ্যমন্ত্রীর শ্রদ্ধা নিবেদন

নওগা, ১২ চৈত্র (২৬ মার্চ) : 


মহান স্বাধীনতা ও জাতীয় দিবস উপলক্ষ্যে খাদ্যমন্ত্রী সাধন চন্দ্র মজুমদার আজ নওগাঁয় শহীদ স্মৃতিফলকে পুষ্পার্ঘ্য অর্পণ করেন। এসময় তিনি মহান মুক্তিযুদ্ধে জীবন উৎসর্গকারী শহীদদের স্মরণে কিছুক্ষণ নিরবে দাঁড়িয়ে শ্রদ্ধা নিবেদন করেন।

পরে গণমাধ্যমে দেওয়া এক সাক্ষাৎকারে খাদ্য মন্ত্রী বলেন, ২৬ মার্চ বাঙালি জাতির ইতিহাসে এক গৌরবদীপ্ত দিন। পরাধীনতার শৃঙ্খল ভেঙে ১৯৭১ সালের ২৬ মার্চের প্রথম প্রহরে জাতির পিতা বঙ্গবন্ধু শেখ মুজিবুর রহমান বিশ্বের বুকে স্বাধীন বাংলাদেশ রাষ্ট্রের স্বাধীনতা ঘোষণা করেন। আমরা পাই স্বাধীন দেশ, লাল সবুজ পতাকা।


মন্ত্রী বলেন, নতুন প্রজন্মের কাছে আমাদের বাঙালি জাতির এ গৌরবগাঁথা ইতিহাস পৌঁছে দিতে হবে। একদিন তাদের হাত ধরে এই দেশ সোনার বাংলায় রুপান্তরিত হবে বলে তিনি উল্লেখ করেন।


এসময় সাবেক সংসদ সদস্য বীর মুক্তিযোদ্ধা আব্দুল মালেক, জেলা প্রশাসক খালিদ মেহেদী হাসান এবং স্থানীয় আওয়ামী লীগ নেতৃবৃন্দ উপস্থিত ছিলেন। 
#

